
 

VENDIM 
Nr. 208, datë 18.12.2017 

 

MBI PËRCAKTIMIN E PAGESAVE TË RREGULLIMIT PËR VITIN 2017 
 

Në mbështetje të neneve 16; 17, pikat 2 dhe 4, të ligjit nr. 43/2015, “Për sektorin e energjisë elektrike”, 
nenin 4, pika 69 dhe nenit 14, të ligjit nr. 102/2015, “Për sektorin e gazit natyror”, si dhe nenit 6 të 
“Rregullores për përcaktimin dhe miratimin e pagesave rregullatore”, miratuar me vendimin e bordit të 
ERE-s nr. 190, datë 23.11.2017, Bordi i Entit Rregullator të Energjisë (ERE), në mbledhjen e tij të datës 
18.12.2017, mbasi shqyrtoi relacionin e përgatitur nga Drejtoria e Tarifave dhe e Çmimeve, mbi përcaktimin 
e pagesave të rregullimit për vitin 2017, për të licencuarit në sektorin e energjisë elektrike dhe gazit natyror, 
dhe konsideroi të drejtë llogaritjen e pagesave të rregullimit mbështetur mbi të ardhurat vjetore që vijnë nga 
veprimtaria e licencuar,  

konstatoi se: 
1. Rezultojnë 285 të licencuar nga ERE, të cilët janë subjekt i pagesave rregullatore sipas klasifikimit në 

vijim: 
- Licenca prodhimi - 122 
- Licenca për ndërtim, instalim dhe prodhim - 10 
- Licenca për transmetim të energjisë elektrike/ gazit natyror - 2 
- Licenca për shpërndarje të energjisë elektrike/ gazit natyror - 2 
- Licenca për furnizim të energjisë elektrike/ gazit natyror - 39 
- Licenca për tregtim të energjisë elektrike/gazit natyror - 110 
2. Të ardhura të rregulluara për efekt të llogaritjes së tarifave të rregullimit do të konsiderohen: 
a) Për kompanitë e prodhimit të energjisë elektrike - të ardhurat e realizuara nga shitja e energjisë 

elektrike të prodhuar. 
b) Për kompanitë e transmetimit dhe shpërndarjes së energjisë elektrike/gazit natyror - të ardhurat e 

realizuara nga aktiviteti i transmetimit dhe shpërndarjes së energjisë apo gazit natyror. 
c) Për kompanitë e furnizimit dhe të tregtimit të energjisë elektrike/gazit natyror - të ardhurat (vlera e 

shtuar) të realizuara nga shitblerja e energjisë elektrike/gazit natyror. 
3. Vazhdon të ketë problematika në dërgimin e pasqyrave financiare dhe informacioneve të tjera, nga 

subjektet e licencuara.  
4. Subjektet e licencuara për aktivitetet e prodhimit dhe të tregtimit të energjisë, në pasqyrat financiare të 

konsoliduara, nuk japin informacion për aktivitetin tregtar dhe për shumicën e të licencuarve rezulton të jetë 
zero.  

5. Me gjithë problematikat e përmendura më sipër, informacioni i grumbulluar nga kompanitë, 
përgjithësisht konsiderohet i vlefshëm për përllogaritje, duke ruajtur të drejtën për korrigjim/rishikim. 

Për gjithë sa më sipër cituar, bordi i ERE-s 
 

VENDOSI: 
 

1. Të miratojë pagesat e rregullimit për të licencuarit në sektorin e energjisë elektrike dhe sektorin e gazit 
natyror, për vitin 2017, sipas tabelës bashkëngjitur. 

2. Drejtoria e Administrim-Financës, Burimeve Njerëzore dhe Marrëdhënieve me Jashtë të njoftojë të 
licencuarit për vendimin e bordit të ERE-s. 

3. Nëse i licencuari nuk bën pagesën brenda 30 ditëve nga data e marrjes së njoftimit, ERE ka të drejtë të 
aplikojë masat administrative, në përputhje me nenin 107, të ligjit nr. 43/2015, “Për sektorin e energjisë 
elektrike”, si dhe nenin 106, të ligjit 102/2015, “Për sektorin e gazit natyror”. 

 
Ky vendim hyn në fuqi menjëherë. 
Ky vendim botohet në Fletoren Zyrtare. 
Ky vendim mund të ankimohet në Gjykatën Administrative Tiranë brenda 45 ditëve kalendarike nga 

botimi në Fletoren Zyrtare.  
 

KRYETARI 
 Petrit Ahmeti 

